
B
irlәşmiş Millәtlәr Tәşkilatının İnki -
şaf Proqramının (UNDP) “Bö yük
Qafqaz Landşaftında Torpaq vә
Meşәlәrin Davamlı İdarә olunması”

layihәsi çәrçivәsindә Qәbәlә Dövlәt Peşә Tәhsil
Mәrkәzindә pilot olaraq yeni yaradılmış kәnd
tәsәrrüfatı ixtisasları (aqro servis, bitkiçilik, hey -
vandarlıq) üzrә mütә xәssislәrin hazırlanması,
müәllim vә tәlәbәlәrin peşә fәaliyyәtlәri üzrә
bilik vә bacarıqlarının artırılması mәqsәdi ilә
modullar hazırlanmış vә bir neçә modullar üzrә
tәlimlәr tәşkil edilmişdir. Layihә üzrә bu mo -
dullar hazırlanmışdır: әtraf mühit vә iqlim; güb -
rәlәr vә onlardan istifadә; kimyanın әsasları;
torpaqşünaslıq; botanika, seleksiya vә bitki mü -
hafizә; bitkilәrin inkişaf mәrhәlәlәri; aqrar iqti -
sadiyyat; heyvandarlıq; zoologiya; yemlәmә.

Tәhsil Nazirliyi yanında Peşә Tәhsili üzrә
Dövlәt Agentliyinin müraciәti vә Qәbәlә Dövlәt
Peşә Tәhsil Mәrkәzinin tәlim ehtiyacı әsasında
UNDP tәrәfindәn müәllim vә tәlәbәlәr üçün
aşağıdakı modullar üzrә tәlimlәr tәşkil edil miş -
dir: әtraf mühit vә iqlim; gübrәlәr vә onlar dan
istifadә; kimyanın әsasları; aqrar iqtisa diyyat;
heyvandarlıq; yemlәmә.

UNDP-nin yerli ekspert-tәlimçisi kimi kәnd
tәsәrrüfatı ixtisasları üzrә tәhsil alan tәlәbәlәr vә
aidiyyәti modulları tәdris edәn müәllimlәr üçün
әtraf mühit vә iqlim, gübrәlәr vә onlardan isti -
fadә, kimyanın әsasları adlı modul lar üzrә tә -
limlәr keçmiş, fәrdi peşә mәslәhәtlәri, meto diki
tövsiyәlәr vә digәr informasiya-mәslә hәt xid -
mәtlәri göstәrmişәm. Ümumilikdә, hәr tә limdә

5-6 nәfәr müәllim, o cümlәdәn, “heyvan darlıq
mütәxәssisi” ixtisası üzrә 20 nәfәr, “bitkiçilik
mütәxәssisi” ixtisası üzrә 20 nәfәr vә “aqroservis
mütәxәssisi” ixtisası üzrә 20 nәfәr tәlәbә iştirak
etmişdir. Nәticә etibarı ilә bir tәlim günündә
göstәrilәn konsaltinq xidmәtlәrindәn 66 nәfәr
benefesiar fayda lanmışdır. Müqavilәyә әsasәn,
aidiyyәti modullar üzrә ümumilikdә 60 tәlim
keçirilmәli olduğu halda, fәaliyyәt dövrü әrzindә
167 tәlim keçirilmişdir. Artıq tәlimlәr ekspertin
könüllü şәkildә müqa vilәdәnkәnar tәdris etdiyi
modullarla әlaqә dar olmuşdur. Tәlә bәlәrin dәrsә
davamiyyәti vә müәllimlәrin işti rakı qәnaәtbәxş
sәviyyәdә olmuş, Mәrkәzin rәhbәrliyi tәrәfindәn
tәdrisdә nizam-intizamın qorunmasına xüsusi
diqqәt yetirilmişdir.

Fәaliyyәt dövrü әrzindә müәllim vә tәlә -
bәlәrin keçirilәn tәlim modulları üzrә bilik vә
bacarıqlarının artırılması üçün praktiki tәlimlәr
tәşkil edilmişdir. Praktiki tәlimlәrin keçirilmәsi
üçün Azәrbaycan Dövlәt Aqrar Universitetinin
aqronomluq fakültәsinin Aqrokimya vә torpaq -
şünaslıq kafedrasının yeni istifadәyә verilmiş
müasir laboratoriyasına, hәmçinin universitetin
aqromühәndislik fakültәsinin Kәnd tәsәrrüfatı
texnikaları qarajına, Dәnli taxıl vә paxlalı bit kilәr
sahәvi laboratoriyasına, aqronomluq fa kültәsinin
Bitkiçilik vә bitki mühafizә kafed rasının müasir
bitki diaqnostika laboratoriyasına, aqronomluq
fakültәsinin Ümumi әkinçilik, genetika vә se -
leksiya kafedrasının torpağın su-fiziki xassә -
lәrinә dair müasir laboratoriyasına, Samux rayo -
nunda Netafim şirkәtinin inşa etdiyi müasir

hidroponika üslublu istixanaya, ADAU-nun
Baytarlıq tәbabәti vә zoomü hәndislik fakül -
tәsinin Parazitologiya vә mikro biologiya kafed -
rasının müasir mikro biologiya laboratoriyasına,
baytarlıq tәbabәti vә zoomü hәndislik fakül tә -
sinin süni balıq yetişdirmә mәntәqәsinә, ADAU-
nun istixanasına vә Göygöl Milli Parkına sәfәrlәr
tәşkil edilmiş vә mövcud biomüxtәliflik vә eko -
loji tarazlıq haqqında praktiki tәlimlәr keçi -
rilmişdir. 

13 aylıq fәaliyyәt dövrü әrzindә “heyvan -
darlıq mütәxәssisi”, “bitkiçilik mütәxәssisi” vә

“aqroservis mütәxәssisi” ixtisasları üzrә tәhsil
alan tәlәbәlәrә vә bu ixtisaslar üzrә tәhkim olun -
muş müәllimlәrә 5 modul vә 1 kurikulum tәdris
metodları haqqında 71 tәlim günü әrzindә 116
mövzuda 167 tәlim keçirilmişdir (cәdvәl 1).
Bundan başqa, 40 gün әrzindә dәrslәrin inte rak -
tiv keçirilmәsi, summativ qiymәt lәndir mәnin
aparılması, әyani vasitәlәrdәn istifa dә olunması
vә s. tәdris-metodiki mәsәlәlәrlә bağlı peşә mәr -
kәzinin müәllimlәrinә fәrdi mәslәhәtlәr dә
verilmişdir. 

S/s Modullar Modul üzrә ümumi
mövzuların sayı

Modul üzrә ümumi
tәlimlәrin sayı

1 Ətraf mühit vә iqlim 38 59
2 Gübrәlәr vә onlardan istifadә 44 70
3 Kimyәvi әsaslar 10 10
4 Torpaqşünaslıq 18 22
5 Botanika, seleksiya vә bitki mühafizә 4 4
6 Modul tipli innovativ tәdris metodları,

interaktiv tәlim metodologiyası
2 2

Yekun: 116 167

Şәkil 1. Keçirilmiş tәlimlәrdәn görüntülәr

Cәdvәl 1. Fәaliyyәt dövründә (13 ay) modullar üzrә keçirilmiş tәlimlәr haqqında mәlumat

Tәlimlәrә başlamazdan әvvәl benefesiarların
sözügedәn modullar haqqında ilkin bilik sәviy -
yәsi yoxlanılmış, onların tәlim ehtiyacları öyrә -
nilmiş, iştirakçıların bilik vә bacarıq sәviy -
yәlәrinә uyğun tәlimin keçirilmә metodologiyası
müәyyәnlәşdirilmişdir.

Keçirilәn sorğuların nәticәlәrinә әsasәn mә -
lum olmuşdur ki, müәllim vә tәlәbәlәrin sözü -
gedәn modullar üzrә tәlimatlandırılmasına böyük
ehtiyac vardır. Mәlumdur ki, hәqiqәtәn peşә ixti -
sasına yiyәlәnmәk istәyәn şagirdlәr istis na ol -
maqla peşә tәhsili müәssisәlәrinә orta mәk tәbdә
zәif oxuyan vә ali mәktәbә qәbul olmayan şa -
girdlәr dә üz tuturlar. Belә şagirdlәr çoxluq tәşkil
edir vә onlarla işlәmәk bir qәdәr çәtinlik yaradır.

Sorğuların nәticәlәri analiz edildikdәn sonra
iştirakçıların tәlim ehtiyaclarına, bilik vә bacarıq
sәviyyәlәrinә uyğun olaraq, tәlim modulları üzrә
mövzular dәqiqlәşdirilmiş, әyani vasitәlәr, tәlim
metodologiyası sadә dildә tәrtib olunmuş vә
tәqdimatlar (prezentasiyalar) başa düşülәn tәrzdә
hazırlanmışdır. 

Fәaliyyәt dövrü әrzindә sadalanan modullar
üzrә tәlim materialları hazırlanmışdır. Belә ki,
hәmin modullar üzrә slaydlar vә video-çarxları
özündә birlәşdirәn tәqdimatlar (prezentasiya)
hazırlanmış, iştirakçıların bilik vә bacarıqlarını
müәyyәnlәşdirәn yoxlama sualları vә testlәr
işlәnilmiş, benefesiarların göstәrilәn konsaltinq
xidmәtlәrindәn mәmnuniyyәtini müәyyәn edәn
sorğu anketlәri tәrtib edilmiş, tәlim zamanı әyani
vәsaitlәrdәn istifadә edilmişdir. Bütün bunlar
tәlimin interaktiv keçmәsinә sәbәb olmuşdur.
Tәlimlәrin interaktiv vә müasir metodlarla
keçirilmәsi, istifadә olunan әyani vasitәlәr vә
qarşılıqlı müzakirәlәr benefesiarların müvafiq
mövzulara dair biliklәrinә nәzәrә çarpacaq
dәrәcәdә tәsir göstәrmişdir. Keçirilәn tәlimlәrin
interaktivliyini vә sәmәrәliliyini artırmaq üçün
bir çox metodlar vә iş formaları tәtbiq olun -
muşdur. Belә ki, tәlimlәrdәn әvvәl vә sonra işti -
rakçılar arasında yoxlama sualları üzrә sorğular
keçirilmiş, hәr tәlimin sonunda sözü gedәn
problemә dair fikir mübadilәsi aparılmış vә hәr
bir iştirakçı fikrini lövhәdә qeyd etmәklә, mәsәlә

әtrafında müzakirәlәr keçiril mişdir. Tәlim
dövründә nәzәri mәsәlәlәrlә yana şı, iştirakçılar
cihaz vә alәtlәrdәn istifadә etmәklә praktiki
tapşırıqları da yerinә yetirmiş, bene fesiarlara
tәlim mövzularına uyğun video-roliklәr nümayiş
etdirilmiş vә hәr bir iştirakçı videolarda
müşahidә etdiyi mәsәlәlәrә dair müvafiq şәrhlәr
vermişdir. Şәrh olunan mәsә lәlәrә dair foto-
şәkillәr, sorğu anketlәri, test materialları, aylıq-
rüblük hesabatlar vә s. tәs diqedici materiallar
mövcuddur. 

Fәaliyyәt dövrünün sonunda ekspert tәrә -
findәn xidmәtin sәmәrәliliyinin öyrәnilmәsi
mәqsәdi ilә modullar üzrә keçirilәn tәlim möv -
zularına dair bütün ixtisaslarda test imtahanı
aparılmışdır. İmtahan cavabları yoxlanılmış, nә -
ticәlәr sistemlәşdirilmiş aşağıdakı cәdvәllәrdә
verilmişdir. İmtahanlar fәaliyyәtin son dövr -
lәrindә tәlәbәlәrә xәbәrdarlıq edilmәdәn keçiril -
mişdir. Burada gübrәlәr vә onlardan istifa dә
modulunun bütün 4 bölmәsini әhatә edәn 75
sual, әtraf mühit vә iqlim modulunun bütün 5
bölmәsini әhatә edәn 60 sual әsasında imtahan
keçirilmiş vә hәr bölmә üzrә suallar aşağıdakı
kimi tәrtib edilmişdir:

a) aşağıdakı ifadәlәrin düzgün vә ya yanlış
olduğunu müәyyәn edin;

b) aşağıdakı cümlәlәrdәki boşluğa uyğun
gәlәn söz yazın;

c) test üsülu ilә yoxlama (1 düz vә 3 sәhv
cavab).

Qiymәtlәndirmәdә “heyvandarlıq mütә xәs -
sisi” üzrә 9 nәfәr,  “bitkiçilik mütә xәssisi” üzrә
15 nәfәr vә “aqroservis ixtisası” üzrә 13 nәfәr
tәlәbә iştirak emişdir. Hәr bir iştirakçının sual
vәrәqi arxiv materialı kimi qorunur. Düz
cavablar ümumi suala görә bal şәklindә (hәr bir
düz cavab 1 bal) vә faizlә qeyd olunmuşdur.
İxtisaslar üzrә tәlim nәticәlәri müqayisәli şәkildә
aşağıdakı cәdvәllәrdә verilmişdir. İxtisaslar
arasında tәlәbәlәrin әtraf mühit vә iqlim, o
cümlәdәn, gübrәlәr vә onlardan istifadә modulu
üzrә bilik sәviyyәlәrinә dair әn yaxşı nәticәlәr
“bitkiçilik mütәxәssisi” ixtisa sında müşahidә
edilmişdir (cәdvәl 2). 

Tәlim ehtiyaclarının ilkin qiymәt lәn diril -
mәsinin sorğuları göstәrdi ki, tәlәbә arasında
yazmaq-oxumaq bacarığı vә intellektual sә -
viyyәsi aşağı olan şagirdlәr vardır. Bu baxımdan
fәaliyyәtin son dövrlәrindә dә hәmin tәlәbәlәrin
bilik sәviyyәsi az artmışdır. Belәlәri çoxluq tәşkil
etmәklә onlarla işlәmәk bir qәdәr çәtinlik
yaradır. Tәlimlәrdә qarşıya qoyulmuş vәzifә
hәmin qrup şagirdlәrlә fәrdi yanaşma şәklindә
işlәmәkdәn ibarәt olmuşdur. 

Fәaliyyәt dövrünün әvvәlindә benefesiarların
tәlim ehtiyacları müәyyәnlәşdirilәrkәn aydın
olmuşdur ki, hәm yerli müәllimlәrin, hәm dә
şagirdlәrin sözügedәn modullar haqqında bilik
vә bacarıq sәviyyәlәri aşağıdır vә onların
tәlimatlandırılmasına böyük ehtiyac vardır.
Fәaliyyәtin sonunda aparılan test imtahanları
göstәrdi ki, әvvәlki nәticәlәrlә müqayisәdә
müәllimlәrin sözügedәn modullar üzrә bilik
sәviyyәsi 70-80%, tәlәbәlәrlә isә 40-45% art -
mışdır. Sözügedәn modullar üzrә müәllimlәrin
mәnimsәmә faizi 85-90% tәşkil etmiş, tәlә -
bәlәrdә isә bu rәqәmlәr aşağı olmuşdur. Belә ki,
real vә şәffaf şәkildә aparılan test im-tahan -
larının nәticәlәrinә әsasәn, әfraf mühit vә iqlim
modulu vә “bitkiçilik mütәxәssisi” ixtisası üzrә
tәhsilalanların mәnimsәmә sәviyyәsi 55%, “aq -

roservis mütәxәssisi” ixtisası üzrә 48%, “hey -
vandarlıq mütәxәssisi” ixtisa sında tәhsil alan
şagirdlәrin mәnimsәmә sәviy yәsi 41%, ümumi
ixtisaslar üzrә orta mәnimsәmә sәviyyәsi 49,2%
tәşkil etmişdir.

Real vә şәffaf şәkildә aparılan test imta han -
larının nәticәlәrinә әsasәn, gübrәlәr vә onlardan
istifadә modulu üzrә “bitkiçilik mütә xәssisi”
ixtisası üzrә tәhsilalanların mәnimsәmә sәviy -
yәsi 50%, “aqroservis mütәxәssisi” ixtisası üzrә
tәhsilalanların mәnimsәmә sәviyyәsi 35%, ümu -
mi ixtisaslar üzrә orta mәnimsәmә sәviyyәsi
43% tәşkil etmişdir.

Fәaliyyәt dövründә keçirilmiş tәlim vә gös -
tәrilmiş informasiya-mәslәhәt xidmәtlәrinin
keyfiyyәtinin qiymәtlәndirilmәsi, iştirakçıların
mәslәhәt xidmәtindәn faydalanma sәviyyәsi vә
mәmnunluğu müәyyәnlәşdirilmişdir. Keçirilmiş
tәlim vә göstәrilmiş informasiya-mәslәhәt xid -
mәtlәrindәn iştirakçıların mәmnuniyyәt vәziy -
yәtini öyrәnmәk üçün yazılı sorğular keçiril -
mişdir. Burada müvafiq suallar ilә tәrtib olunmuş
sorğu anketlәri iştirakçılara paylanılmış vә onlar
tәlimin keyfiyyәtini vә tәlimçinin peşәkarlığını
qiymәtlәndirmişdirlәr. Bene fesiar ların cavab -
landırdıqları mәmnuniyyәt sorğuları sistem -
lәşdirilәrәk yekun nәticәlәr verilmişdir.

İxtisaslar
Ətraf mühit vә iqlim modulu

üzrә orta nәticә
Gübrәlәr vә onlardan istifadә

modulu üzrә orta nәticә

Orta bal Mәnimsәmә  faizi Orta bal Mәnimsәmә faizi

Bitkiçilik mütәxәssisi 42 55 30 50

Aqroservis mütәxәssisi 36 48 21 35

Heyvandarlıq mütәxәssisi 30 41

Cәdvәl 2.
İxtisaslar üzrә tәlәbәlәrin әtraf mühit vә iqlim modulu üzrә bilik sәviyyәlәri

